
AKT NORMATIV 

 

 

Nr.______, datë _________ 

 

 

PËR 

 

 DISA NDRYSHIME DHE SHTESA NË LIGJIN NR.87/2025,  

“PËR BUXHETIN E VITIT 2026” 

 

Në mbështetje të nenit 101 të Kushtetutës, me propozimin e ministrit të 

Financave, Këshilli i Ministrave 

 

V E N D O S I: 

 

Në ligjin nr.87/2025, “Për buxhetin e vitit 2026”, bëhen këto ndryshime: 

 

Neni l 

 

Nenet 1, 2 e 3 ndryshohen, si më poshtë vijon: 

 

“Neni l 

Buxheti 

 

Buxheti për vitin 2026 është: 

 

Të ardhurat                        843 110        milionë lekë; 

Shpenzimet                  906 817        milionë lekë; 

Deficiti                         63 707         milionë lekë. 

 

Buxheti përbëhet nga buxheti i shtetit, buxheti vendor dhe fondet speciale: 

sigurimet shoqërore, sigurimet shëndetësore dhe kompensimi i ish-pronarëve. 

 

 

Neni 2 

Buxheti i shtetit 

 

     Buxheti i shtetit për vitin 2026 është: 

Të ardhurat                    583 280    milionë lekë; 

Shpenzimet                    646 987    milionë lekë; 

Deficiti                            63 707       milionë lekë. 

 

Neni 3 

Buxheti vendor 

 

        Buxheti vendor për vitin 2026 është: 

 

Të ardhurat                   111 971       milionë lekë, 

nga të cilat: 

 

-  transferta e pakushtëzuar e përgjithshme        27 904       milionë lekë; 

-  transferta e pakushtëzuar sektoriale      19 415       milionë lekë;  

-  transferta e pakushtëzuar sektoriale 

    (grant performance)                                                200        milionë lekë;  

-  të ardhura të tjera                       64 452       milionë lekë; 

Shpenzimet                111 971       milionë lekë.”. 

 

 

Neni 2 

Në nenin 4 bëhen këto ndryshime: 

 

1. Paragrafi i parë, i pikës 1, ndryshohet, si më poshtë vijon:  

 

          “1. Sigurimi i detyrueshëm, programet kompensuese dhe trajtimet e 

veçanta. 

       Të ardhurat gjithsej                   196 081  milionë lekë; 

       nga të cilat:  

        -  kontributet                             170 356    milionë lekë;  

        -  transferimet nga buxheti i shtetit            25 725    milionë lekë; 

      Shpenzimet                    196 081 milionë lekë.”. 

 

2. Pika 2 ndryshohet, si më poshtë vijon: 

“2. Sigurimi suplementar. 

Të ardhurat gjithsej         8 879  milionë lekë, 

nga të cilat:           

- kontributet           3 993  milionë lekë; 

- transferimet nga buxheti i shtetit     4 886      milionë lekë; 

Shpenzimet                8 879  milionë lekë.”. 

Neni 3 

 

Neni 5 ndryshohet, si më poshtë vijon: 

“Neni 5 

Buxheti i sigurimeve shëndetësore 

 

1. Buxheti i sigurimeve shëndetësore për vitin 2026 është: 

 

     Të ardhurat gjithsej                           69 282    milionë lekë; 

      nga të cilat:  

      -  kontributet dhe të tjera                     26 549    milionë lekë; 

      -  transferimet nga buxheti i shtetit           42 733    milionë lekë; 

     Shpenzimet                        69 282 milionë lekë. 

 

2. Fondi pёr rimbursimin e medikamenteve nuk e tejkalon tavanin prej                 

13 500 milionë lekësh. Fondi për shërbimin spitalor detajohet dhe përdoret 

me vendim të Këshillit të Ministrave.”. 

 

Neni 4 

 

Nenet 9 e 10 ndryshohen, si më poshtë vijon: 

 

“Neni 9 

 

Të ardhurat e buxhetit të shtetit sipas grupeve kryesore janë: 

 

Grantet                         15 249      milionë lekë; 

Të ardhurat tatimore                  538 258      milionë lekë; 

Të ardhurat jotatimore            29 773   milionë lekë. 

 

Neni 10 

Deficiti i buxhetit të shtetit dhe financimi i tij 

 

1. Deficiti faktik i buxhetit të shtetit, i cili nuk duhet të rezultojë më tepër se 

deficiti i përcaktuar në nenin 1 të këtij ligji, mund të financohet nëpërmjet 

huamarrjes neto nga burime të brendshme deri në kufirin maksimal prej                   

50 000 milionë lekësh. 

     Pjesa tjetër e financimit të deficitit faktik të buxhetit të shtetit financohet 

nëpërmjet huamarrjes neto nga burime të huaja, si dhe ndryshimit pakësues 

ose shtues të gjendjes së llogarisë unike të Këshillit të Ministrave në 

Bankën e Shqipërisë. 

 

2. Vlera indikative e financimit nëpërmjet huamarrjes neto nga burime të 

huaja është rreth 18 971 milionë lekë, ku përfshihen huamarrjet dhe 

ripagesat me vlera të përafërta indikative, si më poshtë vijon: 

 

-   Huamarrja afatgjatë e destinuar për projekte, me vlerë rreth 28 264 

milionë lekë; 

-   Huamarrja në formën e “mbështetjes buxhetore” nga institucione 

financiare ndërkombëtare, me vlerë rreth 22 320 milionë lekë; 

-   Ripagesa të principalit, me vlerë rreth (minus) 32 613 milionë lekë; 

-   Nënhua për pushtetin vendor, me vlerë rreth 1 000 milionë lekë. 

 

3. Vlera indikative e financimit nëpërmjet përdorimit të gjendjes së 

akumuluar në llogarinë unike të Këshillit të Ministrave në Bankën e 

Shqipërisë është rreth 5 263 milionë lekë. 

  

4. Çdo diferencë, që mund të rezultojë midis financimit total neto nga burimet 

e ndryshme, të përmendura në këtë nen, dhe deficitit faktik të buxhetit të 

shtetit, në rast teprice, akumulohet në llogarinë unike të Këshillit të 

Ministrave në Bankën e Shqipërisë ose, në rast mungese, përdoret nga 

gjendja e kësaj llogarie. 

 

5. Të ardhurat nga privatizimi, që mund të krijohen gjatë vitit 2026, përdoren 

jo më pak se 50 për qind për uljen e kufirit të huamarrjes neto nga burime 

të brendshme dhe pjesa tjetër përdoret me vendim të Këshillit të Ministrave 

për rritjen e kufirit të shpenzimeve kapitale, e cila automatikisht rrit me të 

njëjtën masë kufirin e deficitit të buxhetit të shtetit, të përcaktuar në nenet 

1 dhe 2 të këtij ligji.”. 

 

Neni 5 

 

Në nenin 11 bëhen ndryshimet e mëposhtme: 

 

1. Pika 1 ndryshohet, si më poshtë vijon: 

 

   “1.  Shpenzimet e buxhetit të shtetit sipas grupeve kryesore janë: 

 

-  shpenzime të buxhetit qendror             637 787 milionë lekë; 

-  fondi rezervë i buxhetit                            2 800 milionë lekë; 

-  kontingjenca për risqet e borxhit         6 400 milionë lekë.”. 

 

2. Pikat 6 dhe 7 ndryshohen, si më poshtë vijon:  

 

“6. Fondi prej 400 milionë lekësh, i parashikuar në programin buxhetor 

“Ekzekutimi i pagesave të ndryshme” në ministrinë përgjegjëse për 

financat, përdoret 200 milionë lekë për parafinancimin, bashkëfinancimin 

dhe pagesën e tatimit mbi vlerën e shtuar dhe të detyrimeve doganore për 

projektet me financim të huaj. Gjithashtu, ky fond përdoret për 

kompensimin ndaj autoriteteve të projekteve të financuara nga Bashkimi 

Evropian për rastet e debive, korrigjimeve financiare apo detyrimeve për 

rikuperim që lidhen me përfituesit vendas, me përjashtim të rasteve kur 

parashikohet ndryshe në marrëveshjet përkatëse. Pjesa tjetër prej                        

200 milionë lekësh përdoret si tavan për grantet e huaja, që përdoren nga 

njësitë e qeverisjes së përgjithshme, në rastet kur ato nuk janë parashikuar 

në buxhetin fillestar. Procedurat e shpërndarjes së këtij fondi përcaktohen 

me udhëzim të ministrit përgjegjës për financat. Shumat e shpërndara nga 

ky fond shtojnë kufijtë e shpenzimeve të përcaktuara në nenin 3 të këtij 

ligji, si dhe në tabelat 1 e 3, që përmenden përkatësisht në nenet 11 e 15 të 

këtij ligji. 

 

7.  Fondi prej 1 790 milionë lekësh në zërin “Shpenzime kapitale me 

financim të huaj” përdoret për financimin e projekteve që lidhen me planin 

e rritjes me Bashkimin Evropian, me miratim të Këshillit të Ministrave. 

Shumat e shpërndara nga ky fond shtojnë kufijtë e miratuar në tabelat 1 dhe 

4, që përmenden në nenin 11, të këtij ligji.”. 

 

3. Pas pikës 9 shtohet pika 10, me këtë përmbajtje: 

  

            “10. Shuma prej 3 000 000 000 (tre miliardë) lekësh të kalojë në zërin 

“Transferta kapitale” (232) në favor të Fondit Shqiptar të Zhvillimit, për 

t’u përdorur për blerjen e makinerive, mjeteve, pajisjeve, teknologjive 

dhe infrastrukturën e nevojshme, në funksion të mbështetjes së njësive të 

vetëqeverisjes vendore me logjistikën përkatëse për kryerjen e 

shërbimeve rajonale e vendore, për mirëmbajtjen e infrastrukturës së 

rrugëve rurale, hapësirave publike, transportin publik urban dhe 

logjistikën bashkiake, menaxhimin e flotës, ndërhyrjet në emergjenca, 

pastrim-gjelbërim, kanale kulluese etj. Pajisjet, makineritë, logjistika dhe 

infrastruktura përkatëse do të shërbejnë për krijimin dhe funksionimin e 

Operatorit të Shërbimeve të Logjistikës Bashkiake. Mënyra e përdorimit 

përcaktohet në aneksin 11, që i bashkëlidhet këtij ligji.”. 

  

4. Tabelat 1, 1/1, 1/2 dhe 4, të përmendura në nenin 11, zëvendësohen me tabelat 

me të njëjtin numërtim, që i bashkëlidhen këtij akti normativ. 

 

5. Pas aneksit 10, bashkëlidhur ligjit, shtohet aneksi 11, përmendur në nenin 11, 

që i bashkëlidhet këtij akti normativ. 

 

Neni 6 

 

Në nenin 12 bëhen këto ndryshime: 

 

1. Numri i punonjësve zëvendësohet dhe bëhet “87 361”. 

 

2. Në pikën 4, fondi i veçante nga “500 milionë lekë” bëhet “560 milionë 

lekë”. 

3. Tabela 2, që përmendet në këtë nen, zëvendësohet me tabelën 2, që i 

bashkëlidhet këtij akti normativ.  

 

Neni 7 

 

Në nenin 14 bëhen këto ndryshime: 

 

1. Në  pikën 1, togfjalëshi “2 500 milionë lekë” zëvendësohet me “2 800 

milionë lekë”.  

 

2. Në pikën  2, togfjalëshi  “6 300 milionë lekë” zëvendësohet me  “6 400 

milionë lekë”. 

 

Neni 8 

 

Tabela 3, e përmendur në pikën 1, të nenit 15, zëvendësohet me tabelen me të 

njëjtin numërtim, që i bashkëlidhen këtij akti normativ. 

 

Neni 9 

 

Neni 19 ndryshohet, si më poshtë vijon: 

 

“Neni 19 

Borxhi publik 

 

1. Kufiri për rritjen vjetore të totalit ekzistues të stokut të borxhit të qeverisjes 

qendrore dhe atij të garantuar të qeverisjes qendrore, në dobi të palëve të 

treta përfituese për vitin 2026, pa përfshirë efektet e mundshme prej 

ndryshimit të kursit të këmbimit, është deri në 72 214  milionë lekë, i dhënë 

me hollësi, si më poshtë vijon: 

 

a) Për huamarrjen totale neto vjetore, përfshirë huamarrjen e brendshme 

dhe atë të huaj, deri në 68 971  milionë lekë;  

b) Për rritjen vjetore të garancive të qeverisjes qendrore, në dobi të palëve 

të treta përfituese, deri në 3 471 milionë lekë, duke përfshirë zgjerimin e 

politikës se mbështetjes me garanci shtetërore të huamarrjes për 

ndërmarrjet mikro, të vogla dhe të mesme në të gjithë sektorët e 

ekonomisë, si dhe fermerëve të regjistruar dhe të pajisur me certifikatën 

e NIPT-it të fermerit në sektorin e bujqësisë. 

 

2. Stoku i borxhit publik vlerësohet të arrijë në 1 474 623 milionë lekë, pa 

përfshirë efektet e mundshme prej ndryshimit të kursit të këmbimit, i dhënë 

me hollësi, si më poshtë vijon: 

a)  Stoku i borxhit i qeverisjes qendrore 1 441 165 milionë lekë; 

b)  Stoku i borxhit i garantuar nga qeverisja qendrore 32 559 milionë lekë; 

c)  Stoku i borxhit i vetëqeverisjes vendore 900 milionë lekë.”. 

 

Neni 10 

Hyrja në fuqi 

 

Ky akt normativ hyn në fuqi menjëherë dhe botohet në “Fletoren zyrtare”. 

 

 

K R Y E M I N I S T R I 

 

 

EDI RAMA 

 
MINISTRI I FINANCAVE 

 

       PETRIT MALAJ 

 

 

 


